ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ԱՌԱՆՁԻՆ ՏԵՍԱԿԻ ԳՅՈՒՂԱՏՆՏԵՍԱԿԱՆ ԱՊՐԱՆՔՆԵՐԻ ՆԿԱՏՄԱՄԲ ՍԱԿԱԳՆԱՅԻՆ ՔՎՈՏԱ ԿԻՐԱՌԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	[bookmark: _Hlk88664691]1․ ՀՀ ֆինանսների նախարարություն
	22․09․2023թ․

	
	№ 01/2-1/18154-2023

	Ս.թ. սեպտեմբերի 13-ի Ձեր թիվ 01/16815-2023 գրությամբ ներկայացված՝ «Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	
Ընդունվել է

	[bookmark: _Hlk88664852]2. ՀՀ պետական եկամուտների կոմիտե 
	12.09.2023թ․

	
	№ 01/3-2/55635-2023

	«Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու, ներմուծման կարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 2-րդ կետի 1-ին ենթակետով սահմանված է, որ նույն որոշմամբ նախատեսված սակագնային քվոտայի կիրառումը տարածվում է Հայաստանի Հանրապետության տարածք «բացթողում՝ ներքին սպառման համար», «վերամշակում՝ ներքին սպառման համար» և «ազատ պահեստ» մաքսային ընթացակարգերի կիրառմամբ ներմուծվող՝ նույն որոշման N1 հավելվածում նշված առանձին տեսակի գյուղատնտեսական ապրանքների վրա, մինչդեռ Եվրասիական տնտեսական հանձնաժողովի կոլեգիայի 2023 թվականի օգոստոսի 22-ի N 121 որոշման 2-րդ կետի համաձայն՝ սակագնային քվոտան կիրառվում է Եվրասիական տնտեսական միության մաքսային տարածք ներմուծվող,  «Բացթողում՝ ներքին սպառման համար» մաքսային ընթացակարգով ձևակերպվող գյուղատնտեսական ապրանքների նկատմամբ։ Հաշվի առնելով վերոնշյալը՝ առաջարկում ենք Նախագծի 2-րդ կետի 1-ին ենթակետում ««բացթողում՝ ներքին սպառման համար», «վերամշակում՝ ներքին սպառման համար» և «ազատ պահեստ» մաքսային ընթացակարգերի» բառերը փոխարինել ««Բացթողում՝ ներքին սպառման համար» մաքսային ընթացակարգի» բառերով։

	
Ընդունվել է










	3. ՀՀ տնտեսական մրցակցության պաշտպանության պետական հանձնաժողով
	11.09.2023թ․

	
	№ 751-2023

	«Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու մասին» Հայաստանի Հանրապետության կառավարության որոշման նախագծի վերաբերյալ Մրցակցության պաշտպանության հանձնաժողովը դիտողություններ և առաջարկություններ չի ներկայացնում։
	
Ընդունվել է

	4. ՀՀ արդարադատության նախարարություն
	17.10.2023թ․

	
	№ 01/27.1/44715-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու, ներմուծման կարգը, մեկանգամյա և գլխավոր լիցենզիաների ձևերը հաստատելու մասին» ՀՀ կառավարության որոշման նախագծի վերաբերյալ
1.Նախագծի 2-րդ հավելվածի 3-րդ կետում և ամբողջ տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջների:
	



Ընդունվել է

	2. Նախագծի 2-րդ հավելվածի 30-րդ կետում «կազմակերպա-իրավական ձևի» բառերն անհրաժեշտ է փոխարինել «կազմակերպական-իրավական ձևի» բառերով՝ նկատի ուենանլով ՀՀ քաղաքացիական օրենսգրքի 58-րդ հոդվածի 1-ին մասի պահանջները:
	Ընդունվել է

	3.Նախագծի 3-րդ և 4-րդ հավելվածների վերնագրերի վերևի աջ անկյունում անհրաժեշտ է լրացնել «Ձև» բառը՝ նկատի ունենալով նախագծի 3-րդ կետի 2-րդ և 3-րդ ենթակետերի պահանջները:
	Ընդունվել է



